Dyrifau digrifol sydd yn gosod allan fel y mae ymadroddion dynion wrth ddyfod o’r eglwysydd y Suliau, y rhain sydd yn dangos mai nid o ran gwrando ar y person yn unig y mae neb yn dyfod yno ond er mwyn rhyw negesau bydol eraill. 
1.

Fy ffrins a’m cymydogion, clywch hanes dyn lled wirion,

Fel y cefes gryn ysbort ynghylch pob siort o ddynion.

2.

Codi a wnes i fyny ar ddydd yr Arglwydd Iesu

A mynd i ystyried yn fy mryd ar gwrs y byd o bobtu.

3.

Mi welwn gwmni grymus yn cyrchu at ddrws yr eglwys,

Er nad oeddwn ond dyn ff(l mi es ar eu h(l yn hwylus.

4.

Ac yno roedd yr offeiriad o’u blaene i gyd yn dwad

Gwedi gwisgo amdano yn l(n oddi allan yn ei ddillad.

5.

Mynd ar ei (l yn amlwg a phawb yn ddigon diddrwg,

Mi dybies inne fod gerbron angylion yn fy ngolwg.

6.

Dechreue ddweud ei bader a’r bobol ar ei gyfer,

Nid oedd ohonynt (myfi a wn) yn gwrando ar hwn mo’r hanner.

7.

Rhai oedd yn cysgu’n drymion a’u clustie yn gaead ddigon

A rhai yn edrych yno yn ffri ar degwch eu cymdogion.

8.

A rhai yn dweud, “Yn uswydd y byddo eich dillad newydd”,

Dechre holi’n ddigon ffraeth, “Er mwyn dyn, pwy a wnaeth y deunydd”?

9.

A rhai yn chwerthin weithie yn llyged eu cariade

A rhai yn ddigon mawr eu bryd ar drin y byd a’i bethe.

10.

Pan ddoen nhw gynta’ allan roedd pawb yn llawn o ffwdan,

Erioed ni chlywes-i ’r fath floedd a’r  ’morol oedd am arian.

11.

Y person oedd yn gynta’ yn rhybuddio’r holl gynulleidfa

I dalu’r degwm cyn y nos neu ddechre’r wythnos nesa’.

12.

Roedd pawb yn rhyw ymofyn, rhai ag eisio morwyn,

Rhai am weision ddau neu dri, rhai yn hagar weiddi am hogyn.

13.

A rhai yn gweiddi eu gore am degwch i’w defeidie

A’r lleill yn gweiddi yn arw eu nerth am wair ar werth yn rhywle.

14.

Mi glywn y gwŷr boneddigion yn cydbwrpasu (’r person

Am gau o ddynion ddryse eu tai yn erbyn rhai tylodion.

15.

Roedd yno rai’n dyfeisio, lle bai dyn gwan yn llithro,

Am alw ei feister ato yn glir i fynd (’r tir oddi arno.

16.

Dweud wrth hwnnw yn wisgi, “Un anghariadus ydy,

Edrychwch am eich rhent, ŵr llon, cyn iddo yn dirion dorri”.

17.

A hwnnw i’w ddysgrasio o chwant i’r tir oedd ganddo,

Cynigie i’r aer tan guro ei frest ryw arian ernest arno.

18.

Medd rhai o’r cybyddion, “A werthasoch chwi ’r ddau eidion?”

“Do, mi ’gwerthes nhw ar eu hynt am ddeuddeg punt ond coron”.

19.

O hynny o gwmni gole a welswn oll yn yr unlle

Ni ddaethe neb i demel Dduw heb geisio rhyw negese.

20.

Ni dd(i mo’r person yma oddi ar ddwywaith tan Galan Gaea’

Oni bai gael arian gloywon gl(n gan fawr a m(n o’r mwyna’.

21.

Ni dd(i mo’r clochydd hoyw i’r golwg byth er galw

Ond er cael gweled pawb o’r plwy’ i ymorol pwy fu’n marw.

22.

Roedd pawb yn cydymgomio yn (l y tyb oedd ganddo

A rhai yn drogan yn ddi-wad, “Fe gŵyd y farchnad eto”.

23.

O’r fynwent pan gychwynnen’ aeth pawb i’w ffordd eu hunen,

Ychydig oedd mewn moddion ffel i’w dilyn fel y dylen’.

24.

A rhai oedd yn trin tobaco, nhw aent i’r siop i’w geisio,

A rhai am lwch i’w trwyne trip, nid posib mo’r bod hebddo.

25.

Rhai’n yfed bir a brandi, rhai’n galw am l(n bibelli,

Rhai’n tyngu a rhegi, gweiddi heb g(l, rhai’n curo fel y cewri.

26.

Rhai’n chwilied am brydyddion i wneuthur cerddi newyddion
I fynd i’w lledu hyd bob lle oddi yma i dre’ Gaernarfon.

27.

A rhai oedd yn ymofyn, “Pa newydd sydd o Ruthun”?

Medd y llall yn dipyn is, “Beth ydyw pris yr enllyn”?

28.

Rhai aeth i’r tafarne i wario eu bara o’u penne

Wrth yfed cwrw a chalyn tant, a’r wraig a’r plant mewn eisie.

29.

Roedd rhai ar (l eu cinio yn mynd i ganu a dawnsio

A rhai yn prynu eiddo ar goel, (i’r lleill i’r Foel i fowlio.

30.

A’r lleill yn mynd i’r parlwr i yfed te a siwgwr

Ac yno clywes ddweud o hyd holl gwrs y byd yn bwdwr.

31.

Lladd ar bawb o’u cyrre a dwedyd pob ystraee

A phwnio nes darfyddo’r dydd beth myrdd o gelwydd gole.

32.

Nid oes mo well y rheini am actio pob ystori

Ond ambell brydydd ar ei din a’r rhai sy’n trin baledi.

33.

Wel dyna’r dull a’r moddion y gweles-i amryw ddynion,

Nid oedd nemor o fewn y ffair yn cofio gair y person.

Ffynonellau
LlGC = BWB 124ii

Llsgr. CM 39, 294
Llsgr. CM 110, 185

Llsgr. CM 216, 98

Blodeugerdd Barddas o Gerddi Rhydd y Ddeunawfed Ganrif, 62

Nodiadau

Y mae’r testun sydd yn llsgr. CM 39 yn wahanol iawn i’r fersiwn yn y llyfryn baledi o ran trefn a nifer y penillion. 

*

LlGC = BWB 124ii

Dechre Cerdd ar y Druban.

1.

Fy ffrin am cymydogion clowch hanes Dyn lled wirion,

Fel y cefais gryn ysport ynghylch pop shiort o ddynion.

2.


Codi a wneis i fynu ar ddydd yr Arglwydd Jesu,

A myned i ystyried yn fy mryd ar gwrs y byd o bobty.

3.

Mi welwn gwmni grymus yn cyrchu att ddrws yr Eglwys,

Er nad oeddwn ond dyn ffol mi eis ar i hol yn hwylys.

4.

Ag yno’r oedd yr offeiriad oi blaene i gid yn dwad,

Gwedi gwisgo am dano yn Lane oddi allan yn i Ddillad,

5.

Mynd ar i ol yn Amlwg a phawb yn ddigon di ddrwg

Mi dybiais fine fod ger bron Angylion yn fyngolwg,

6.

Dechreuau ddwyd i bader ar boble ar i gyfer,

Nid oedd o honyn myfi a wn yn gwrando ar hwn mor hanner

7.

Rhai oedd yn cysgu yn drymion ai clystiau yn gaead ddigon,

A rhai yn Edrych yno yn ffri ar degwch i cymdogion.

8.

A rhai yn dweyd yn unsswydd y botho ych dillad newudd,

Dechrau holi yn ddigon ffraeth er mwyn dyn pwy a wnaeth y deynudd,

9.

A rhoi yn chwerthin weithie yn llygaid i caride,

A rhai yn ddigon mawr i bryd ar drin y byd ai bethe

10.

Pan ddoe nhw gynta allan yr oedd pawn yn llawn o ffwdan,

Er oed ni chlowais yr fath floedd ar morol oedd am arian,

11.

Y person oedd yn gynta yn rhybyddih yr holl gynlleidfa,

I dalu yr Degwm cyn nos ne ddechrau yr wythnos nessa.

12.

Yr oedd pawb yn rhiw ymofyn rhai ag eisio morwyn,

Rhai am weision ddau ne dri rhai yn hagar weiddi am hogyn,

13.

A rhai yn gweiddi i gore am degwch iw defeidie,

Ar lleill yn gweiddi yn arw i nerth am wair ar werth yn rhuwle,

14.

Mi glown y gwyr bonddigion yn cyd boerpasru ar person,

Am gaeu o ddynion ddryssau i tai yn erbyn rhai tylodion,

15.

Yr oedd yno rai yn dyfeissio lle bae dyn gwan yn llithro,

Am alw ei feistar atto yn glir I fynd ar tir oddiarno.

16.

Dweyd wrth hwnw yn wisgi un anghariadus ydi.

Edrychwch am ych rhent wr llon cyn iddo yn dirion dori.

17.

A hwnw iw ddysgrasio o chwant ir tir oedd ganddo,

Cynhygie ir aer tan curo i frest rhiw arian ernest arno.

18.

Medd rhai or cybyddion a werthasoch chwi yr ddau eidion,

Do mi gwerthes nhw ar i hunt am ddeuddeg punt ond coron.

19.

O hynu o gwmni gole a welswn oll yn yr unlle,

Ni dduethe neb i demel Duw heb geisio rhuw Negesse.

20.

Ni ddoe mor person yma oddiar ddwywaith tan glangaua,

Oni bae gael Arian glouwon glan gan fawr a mane or mwyna.

21.

Ni ddoe mor clochydd hoeuw ir golwg byth er galw,

Ond er cael gweled pawb or plwy I ymorol pwy fu yn marw.

22.

Yr oedd pawb yn cyd ymgomio yn ol y tyb oedd ganddo,

A rhai yn Drogan yn ddiwad fe gwyd y farchnat etto.

23.

Or fynwent pan gychwnen aeth pawb iw ffordd i hun,

Ychydig oedd mewn moddion ffel iw dilyn fel y dylen.

24.

A rhai oedd yn trin tobaco nhw aent ir shiop iw geisio,

A rhai am lwch iw trwyne tip nid possible mor bod hebddo,

25.

Rhai yn yfed bir a brandi rhai yn galw am lan bibelli,

Rhai yn tyngu a rhegu gweiddi heb gel rhai yn curo fel y cewri.

26.

Rhai yn chwilied am brydyddion i wneuthyr cerddi nowddion

I fynd iw lledu hyd pob lle oddi yma i dre gaernarfoen.

27.

A rhai oedd yn ymofun pa newydd sydd o Ruthun,

Medd yr llall yn Dipin is beth ydiw pris yr eullun.

28.

Rhai aeth ir tafarne i wario i bara oi penne,
Wrth yfed cwrw a chal un tant ar wraig ar plant mewn eisie,

29.

Yr oedd rhai ar ol i cinio yn mynd i ganu a dounsio,

A rhai yn prynu eiddo ar goel ae r lleill ir foes i fowlio.

30.

Ar lleill yn mund ir parlwr i yfed te a shiwgwr,

Ac yno clowais ddwyd o hyd holl gwrs y byd yn bowdwr.

31.

Lladd ar bawb oi cyre a Dweydyd pob straue,

A phwnio nes darfyddo yr dydd beth myrdd o gelwydd gole,

32.

Nid oes mo well yr rheini am actio pob ystori,

Ond ymbell brydydd ar i din a rhai sy yn trin baledi.

33.

Wel dyna’r dull ar moddion ei gwelais amriw ddynion,

Nid oedd nemawr ofewn ei ffair yn cofio gair y person.

Hugh Jones Llangwm ai cant

Teitl yr wynebddalen

Yn ail, Dirifau digrifol sudd yn gosod allan fel y mae ymadroddion dynion wrth ddyfod or eglwysydd y syliau, yr hain sudd yn dangos mae nid o ran gwrando ar y person yn unig y mae neb yn dyfod yno ond er mwyn rhuw negesau bydol eraill. 

Y testun

Argraffwyd yn yr Amwythig tros Evan Ellis. Nid oes dyddiad ar yr wynebddalen.
*

Llsgr. CM 39, 294.

Cerdd sydd yn datgan fel y bydd amriw siort o bobl yn siarad am ei matterion bydol wrth gerdded or Eglwysydd iw Chany ar fesur truban

1.

Fy ffrins am Cymydogion clowch hanes dyn lled, wirion

fel y cafodd gryn ysbort oddiwrth riw siort o ddynion

2.

Codi wnaeth o i fynu ar ddydd yr Arglwydd Iesu

A myned i ystyried yn ei mryd ar gwrs y byd o bobtŷ

3.

Fo wele gwmni grymys yn cyrchu at yr Eglwys

Er nad oedd ond dyn go ffol fo aeth ar ei hol yn hwylys

4.

ag yno roedd Offeiriad oi blaene i gid yn dwad

Gwedi gwisgo am dano yn lan oddi allan yn i ddillad

5.

Mynd ar ei ol’n amlwg yroedd pawb yn ddigon di ddrwg

Fo dybiodd ynte fod gerbron Anghylion yn ei olwg

6.

Dechreue ddweud ei bader ar bobl ar ei gyfer

Nid oedd yn gwrando yn bur ddifai ar hwnnw ond llai nar haner

7.

Rhai yn cysgu’n drymion ai clisdiau yn gauad ddigon

Ar lleill yn edrych yno yn ffri ar degwch ei cymdogion

8.

Rhai yn dweyd yn yswydd y botho eich dillad newydd

a phrysyr holi’n ddigon ffraeth hwy a wnaeth ei deunydd

9.

Roedd rhai yn chwerthin weithie yn llygad ei cariade

Ar lleill yn brysyr yn ei bryd ar drin y byd ai bethe

10.

Pan ddoe nhw gynta allan yr oedd pawb yn llawn o ffwdan

Erioed ni bu mor ffasiwn floedd yr ymorol oedd am arian

11.

Y Person oedd yn gynta yn rhybiddio ei holl gynlleidfa

I dalu’r degwm cyn y nos ne ddechre yr wythnos nesa

12.

Yr oedd yno rai n y mofyn am ruw ddifarus forwyn

Ar lleill am weision ddau neu dri rhai’n hagr weiddi am hogun

13.

O glyst i glyst nhwy fydde’n chwdlyd ddweud ei chwedleu

Mae r bwyd yn anian ddryd yn awr ni rown i fawr gyfloge

14.

ag yno roedd y Person yr un agwedd a boneddigion

am gae yn dynion ddryse ei tai yn Erbyn rhai tylodion

15.

Rhai oedd yn dyfeisio os bydde un gwan yn llithro

Am alw ei feister ato yn glir i ddwyn ei dir oddiarno

16.

Siared yn wradwyddus yn gefn y dyn truenus

Perygly’r aer am rent ei dir fel Iddew gwir awyddys

17.

Gofyne gybydd diclon a werthasoch chwir ddau Eidion

Do medd arall ar ei hynt am ddeuddeg punt ond coron

18.

Fe dybie’r dyn ai clywse’n swnio’r fath resyme

Na ddaethe neb i demel Dduw heb geisio rhuw negese

19.

Ni chlowid llais un person yn y demel dirion

Oni bae gael arian glouwon glan gan fawr a man mor union

20.

Ni ddoe mor clochydd hoew ir golwg byth er galw

Ond er cael gweled pawb or plwy i ymorol pwy fo marw

21.

Os bydd rhuw un mawr yn marw nid hir iw galar hwnw

Pan gaffo i offrwm cwrwm cam rhudd alar am yr Elw

22.

Roedd yno swn aneiri ynghylch y farchnad heini

Y gwan yn ei gosdwn bob yn gam a chadarn am i chodi

23.

Or fynwent pan gychwnen aeth pawb iw ffordd i hunen

Ychydig oedd o bobol ffel iw dilin fel y dylen

24.

Rhai’n trafailia’n galed i nol Tobaco beced

A rhai mewn cwrw’n ynill cur wrth deyru’n bur ddidoried

25.

Mae’n rhaid iw cael Tobaco pedfeid heb obeth cinio

Ar wraig ar plant yn llwyd ei lliw heb damed iw maentimio

26.

ag eraill ar amhwyllo’n dosd am bowdwr tisio

I stwffio i ffroene safne swrth yn gymen wrth ymgomio

27.

a rhai fel meirch o warche yn cerdded fel cyffyle

Nerth ei carne’n bur ddigudd gan awydd i gyniawe

28.

Eiff rhai ar ol ei cinio’n hoel ir foel i fowlio

Ar lleill yn daer am fynd or ty i dinsyth ganu a dawnsio

29.

bydd cynfigenus ddynion yn rhedeg ar gymdogion

a gwaith y balch afliniedd len iw gwawdio am ben y gwirion

30.

ymholi bydd y gwana pa newydd sudd or Bala

Oedd bara ag enllyn ddim yn is a son am bris y sana

31.

ar lleill yn hel cynlleidfa dan ysgwyd ei cynffone

I yfed te fel ffreindie ffraeth a hufen llaeth yn llwythe

32.

Rhaid cael y siwgwr gore a dysgled o frachdan[ ]

ar menyn yn dewach matter dryd o lawer byd nar bara

33.

bydd yno glod yn glytie i saig dieithrol seigie

Dros y dyfroedd gyda dram a redwyd am yr yde

34.

ymgomplmentio i gore a gloddest rhai celwydde

a chanu clyl y licer ddryd er poen o hyd ei pene

35.

Nid oes mo well y rheini am lenwi pob ysdori

Ond amball Brydydd ar ei din a rhai sy’n trin baledi

36.

Wel dyna’r math ar moddion y gwelwyd amryw ddynion

A merched hefyd ar wag ffair ben ruso gair y person.

Hugh Jones ai Cant

Y testun
Llsgr. gyfansawdd o’r ddeunawfed ganrif, ond copïwyd y rhan hon o’r llsgr. sy’n cynnwys chwech o faledi Huw Jones gan — Roberts o’r Tŷ Du yn y Parc ym mhlwyf Llanycil. 

Ffynonellau eraill

Llsgr. CM 110, 185:  Yn llaw David Rowland, y Bala, yn bennaf. Dechreuwyd copïo’r deunydd yn 1757.
Llsgr. CM 216, 98:  Copïwyd gan Richard Foulke o blwyf Llansilin rhwng 1750 a 1775.

